«Ана сені тәңірім деп санаймын, Аспандағы күн нұрына балаймын!»

 1-жүргізуші: Армысыздар, аяулы аналар, құрметті ұстаздар, гүлдей құлпырған қыздар! Барлығымыз асыға күткен көктемнің алғашқы күндерімен бірге 8 наурыз Халықаралық әйелдер күні де келіп жетті. Бұл - бір қолымен бесікті, екінші қолымен әлемді тербеткен аналар мен нәзік жанды қыздар қауымының төл мерекесі. 
Сенен өскен балалар, 
Батырлар мен даналар. 
Құттықтаймыз мейраммен, 
Алтын қазық аналар.

1-жүргізуші: 
Шалқып, тасып әніміз 
Жадырасын жанымыз,
 Ана, сені құттықтап, 
Әндетеміз бәріміз. Алдарыңызға әнші шәкірттеріңіз Әділханның орындауындағы «Ана» атты әнін қол соғып қошеметтеп қарсы алыңыздар. 

1-жүргізуші: «Әйелдер адамды бесігімен баулиды... Өмірдің іргетасы солардың қолымен қаланады» дегендей 10-сынып оқушысы Нұрлыханның орындауында «Ханшайымым» әнін қабыл алыңыздар.

1-жүргізуші: Құлақтан кіріп, бойды алар, 
Әсем ән мен тәтті күй. 
Көңілге түрлі ой салар, 
Әнді сүйсең, менше сүй, – деп, Абай атамыз айтқандай ... «Маматайым» әніне кезек берейік орындайтын 8-сынып оқушысы Мади

1-жүргізуші: «Отбасы-шағын мемлекет» деген сөз бар. Ынтымағы келіскен, түтіні түзу ұшқан әрбір шаңырақ мемлекеттің құт берекесі. Әйел-ана отбасы жылуын сақтаушы, қоғамның ертеңі болашақ балаларды тәрбиелеуші. Олай болса 9-сынып оқушысы Қаршығаның орындауында «Ана-Әке» әнін таамашалаңыздар.

1-жүргізуші: Дүниеде ананың көз жасынан салмақты, одан ауыр таразы басын басатын ештеңе жоқ. Өйткені ананың көз жасы өзінің киесімен ауыр. Алайда «Ананың көңілі - балада, баланың көңілі - далада»  Ана-тіршіліктің гүлі, отбасының берекесі, бүкіл адамзаттың тәрбиешісі.  Ендеше, анамызды сыйлап, құрметтейік!  8 наурыз құтты болсын!







2-жүргізуші: Қош келдіңіздер, құрметті аналар мен мектебіміздің ұстаз, қыздары! Бүгінгі мерекелеріңіз құтты болсын! Сіздерге сарқылмайтын денсаулық, ұзақ ғұмыр тілейміз. Осы күні өздеріңізге бағытталған тілектер періштенің құлағына шалынсын. Әрдайым біздердің жанымызда жүре беріңіздер.деп «Ана сені тәңірім деп санаймын, Аспандағы күн нұрына балаймын!» атты мерекемізді ашық деп жариялаймыз. 

Ана десем шешек ашып жанары, 
Өмірімнің бастау алар ажары. 
Ана деген тіршілікке пана боп, 
Әрбір үйде жұлдыз болып жанады, - дей отырып, алғашқы мерекелік құттықтау сөзді мектебіміздің директоры Зейнуллина Б.Ө береміз.

Үкілі кәмшат, бүрмелі көйлек. 
Тұрғандай өзі, қимылсыз билеп, 
Иықтан шашып, төгіліп жерге, 
Күмісті шашбау, жарасып белге деп ақын ағаларымыз жырлағандай келесі кезекті мың бұралған бишілерге береміз.
«Вальс» биі 

2-жүргізуші: Барша ана құтты болсын мерекеңіз, 
Әрқашан ана сізбен берекеміз.
 Ақтасақ ақ сүтіңді, асыл анам, 
Сонда біз кісілікке теңесеміз,-дей отырып 9-сынып оқушысы Қаршығаның және 8-сынып оқушысы Мадидың орындауында «Ботакөздерің» әнін тарту етеміз.

2-жүргізуші: Талай ренжітсек те, еркелігімізді көтеріп, туған анамыздай маңдайымыздан сипай білген ұстаздарымызға айтар алғысымыз шексіз. Олардың еңбегі ұлан-асыр мұхитпен тең. Сабақтарды әрдайым қызықты өткізіп, ойын ойнататындарыңыз әрдайм есімізде. Сол себепті бүгін біз сіздерді ойнатамыз. 
Ойын: Қағазға алдын ала ерекше қылығы бар 3 ұстаздың және 3 оқушының есімі жазылады.

2-жүргізуші: Келесі кезекте «Аяулы анашым» әнін қабыл алыңыздар. ! 

2-жүргізуші:  Ана әрбір адамның жарық дүниедегі ең жақыны, жанашыры, қадірлісі, қамқоршысы, ақ сүтін емізіп аялаған, жанын да аямаған ардақтысы. Мен ана деген сөзді қанша айтсам да жалықпаймын. Өйткені ол дүниедегі ең ардақты жан. Өмір есігін жаңа ашқан баланың бойына елінің рухын сіңіретін, жылауын қойғызатын ана. Ана баланың амандығын бақытты, абыройлы болуын тілейді. Бойымыздағы ең жақсы қасиеттер бізге алдымен анадан тарайды.
Демеңіз біз өнерді аяп қалды, 
Мезгіл де біраз жерге таяп қалды. 
Қош болып тұрыңыздар көріскенше 
Осымен концертіміз аяқталды.  

